
					এই পাতাটির মুদ্রণ সংশোধন করা প্রয়োজন। 
অমর প্রেম কথা আমি সব শুনেছি। অমন মেয়ে পুত্রবধূরূপে পাওয়া ভাগ্যের কথা। তারপর আপনার উপর আমার যথেষ্ট শ্রদ্ধা আছে। আপনার বংশ নির্মল তাও আমি জানি। কিন্তু এর একটা প্রতিবন্ধক আছে। আমাদের মে বংশমর্যাদা তার উপর আমার একটা প্রবল আকর্ষণ আছে। পাল্টা সব ভিন্ন আমরা আজ পর্যন্ত ছেলেমেয়ের বিবাহ দিই নি। সে জন্য আজ পর্যন্ত আমাদের কৌলীন্য ভঙ্গ হয়নি। আপনারা ভঙ্গ, আপনাদের বংশে বিবাহাদি হলেই আমাদিগকেও ভঙ্গ হতে হবে। নৈকষের মর্যাদা চলে যাবে। এর যে খুব বেশী একটা দাম আছে, তা নয়। কিন্তু তবু এর মায়া আমি ছাড়তে পারিনে। আমার বাবা পর্যন্ত এই কৌলীন্যকে অব্যাহত রেখে গেছেন। আমিও তাই রেখে যেতে চাই। আমা হতে যে এর পারা বাধা পাবে এ মনে করতেই আমার অন্তরে ব্যথা লাগে। এ একটা বহুকালকার বদ্ধমূল সংস্কার ছাড়া বেশী কিছু নয়। তবে আপনি তাে জানেন সংস্কারের শক্তি কত বিশাল। . বলিয়া চন্দ্রনাথবাবু সত্য সত্যই হাত ঘােড় করিলেন। | আশাভঙ্গের গভীর ব্যথা মনােহরের মুখে চোখে ফুটিয়া উঠিল। তিনি বলিলেন, আমি একথা বুঝতে পারিনি। আমার ধারণা ছিল মেয়ের বিবাহ দিতেই আপনাদের সমান ঘরের প্রয়ােজন। আমায় ক্ষমা করবেন। মনােহ
হাত যােড় করিয়া বলিলেন, আপনি একথা বলবেন । আমি আপনার কথা সব বুঝেছি। এর জন্য আপনার দোষ দিতে পারিনে। অনেক সুযােগ থাকা সত্ত্বেও মানুষের সব আশা সব সময়ে পূর্ণ হয় না এ ব্যাপার তাহারই একটা প্রমাণ। আমি না বুঝে আপনার উদার মনে কষ্ট দিয়েছি সে জন্য আমাকে আপনি ক্ষমা করবেন।

		 এই পাতা শেষ সম্পাদিত হয়েছে ০৮:১৬টার সময়, ৩০ জুন ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

